
Apje’jk Wi’katikn Kis ilsutasik aqq kisa’matultimk  

L’nu’ji’jk Nujeywa’tijik Mijua’ji’jk mto’taqney aqq Jordan’s Principle ma’wi ilsutasik 

Kanataewey Ilsutekemkewey kisa’matimk wla kinua’taqn  

Asita’luwaqatejik aqq Kanata kisamatultijik $23.34 Billion ma’wi ilsutasik wjit L’nu’jijk aqq 

na’twenik wikmawaq elmiaq katu asite’tasik. 

Wla kinua’taqniktuk wesku’tasik tan etli-ilsutekemk aqq kisa’matultimk. Ajiaq koqo’ey ketu 

jijitu’n etek https://www.fnchildcompensation.ca kisi kpisinti’s kinua’taqn elmiaq katu koqo’ey 

piluasi’k wjit apankituksin wla kisa’matultimk, mu nuta’nuk ki’l tal-lukwen nike’. 

Wla kinua’taqn iknmulte’w mena’lsin mawi ilsutasikiktuk. Mena’lsitis elmiaq mu 

menueke’wn apankituksin. 

Elmiaq ketu menaslsin wla wi’katikn ilsutaqn kis telataketis (menalsin) wla ilsutaqniktuk aqq ma 

mesnmun suliwey wjit wla ilsutaqn tan pem matnmetij wjit mimajuinuk.  

Elmiaq nuta’n apoqnmasuti ajiq wli nestimn kisi pipanimati’s na’tuwen aqq kisi tlimulte’w 

koqoey ketu kejitun. 

Koqoey net wla ma’wi ilsutasik? 

Ma’wi ilsutasik teluwek weja’tikemkek Penatmuiku’s 1, 1991 mi’soqo Si’ko’ku’s 31, 2022 

Kanata penoqite’lmasni’k l’nuji’jk wikultijik wutank kesna Yukon ta’n Nujeywa’tijik Mijua’ji’jk 

kisi jika’lolate’jik wi’kuwaq aqq lo’lan se’k ajiq a’qnotasin. 

Ma’wi ilsutasik ma’w teluwek weja’tikemkek Penatmuiku’s 1, 1991 mi’soqo Keptekewiku’s 2, 

2017, Kanata kaqape’k kesna wji pa’wo’tks ta’n teli iknmut apoqnmasuti l’nu’ji’jk toqo nuta’tit’j 

apoqnmasuti. Wla mijua’ji’jk penoqo’tasultipnik aqq sekwiska’toq teplutaqn’ek teluisik Jordan’s 

Principle. 

Wiaqpi’n ki’l wla ma’wi ilsutasik? 

Ki’l na ma’w wiaqpi’n wla ma’wi ilsutasik tan tuju wen eyk tett: 

Amskwesewey 1: 

A) L’nu’ji’jk ta’n mu tepi-puna’q toqo Nujeywa’tijik Mijua’ji’jk Mtmo’taqney kisi 

ejika’lolate’jik wi’kuwaq weja’tikemkek Pentatmuiku’s 1,1991 aqq Si’ko’ku’s 31,2022 

aqq iko’lan se’k ajiq a’qnotasin toqo wnki’kuk, wiskamijl kesna wukmi’ml wi’kultijik 

wutank kesna Yukon. (Mu mimajuinuk wi’kultiji’k Northwest Territories ta’n tuju se’k 

iko’lujek ajiq a’qnnotasijek mijuaji’j) (ISC). 

B) Aqq ma’w L’nu’ji’jk ta’n mu tepi-puna’q toqo kisi  ejika’lolate’jik wi’kuwal aqq 

iko’latijik aklasiewe’kati aqq aklasiew nuji-anko’teket, toqo eykik j’tlia new’te (wnkikik 

wiskamij’l kesna wukmi’ml) wi’kultiji’k wutank kesna Yukon (mu mimajuinuk 

wi’kultijik Northwest Territories ta’n tuju Nujey wa’tijik Mikja’ji’jk se’k iko’lujek ajiq 

a’qnotasij’ik mijuaji’jk) aqq ta’n tet nujewa’tijik.  

Ta’puewey 2: Lnu’ji’jk (wi’kultiji’k wutan kesna mu wi’kulti’k wutan) toqo nutatitij 

apoqnmasuti toqo apoqnmasuti kesna mu etnuk apoqnmasuti weja’tikemkek 

Penatmuiku’s 1,1991 aqq Keptekewiku’s 2, 2017. 

Si’stewey 3: Wnki’kuk wiskamij’l wukmi’ml aqq wejikamajik mimajuinuk 

amskweseweyiktuk kesna ta’pueweyiktuk. 

Ketu kejitu’n app me’ wen wiaqpit ma’wi ilsutasikiktuk etek https://www.fnchildcompensation.ca/. 

Koqoey Kisa’matultimk? 

Asita’lukwetijik aqq Kanata teluwek Knanta amujpa apankituewy $23.34 Billion. Wla wi’katikn 

amujpa welte’tasik ilsute’kemkeweyiktuk ke’skemna’q sapu’tasik. 

Ta’n tuju sapu’tasik apankituewy e’tasiw mijua’ji’jk ta’n Nujeywa’tijik Mijua’ji’jk kisi 

jika’lolate’jik kutey teluwek Amskwesewey 1 na kisi mesntew ma’w apje’jk sulieweji’j $40.000 

aqq etuk me’ ajiq atel’k. Ta’n telaw’tik suliewey mu pe’kejitasinuk aqq ma jejitasinuk misoqo 

kejitutij ta’n te’sit wen mesin’k wla kisa’matultimk. 

Wnki’kuk, wiskamij’l, wukmi’ml ta’n nuji anko’tekjik wla mimajuinul ewika’sit 

amskwesewey1ta’n tuju ejika’lolate’jik etuk jel ma’w nekm kisi mesentew sulieweji’j $40.000 

wjit te’s e’tasew mijuwajij. Wejikamatijik mijuaji’jk ta’n jika’lolate’jik ma apankituksi’k 

suliewey kisa’matultimkiktuk. 

E’ta’su mimajuinu Ta’puewey 2 ta’n: 

(a) Mu etekn’uk apoqnmasuti kesna pekije’k we’n apoqnmasuti mesn’k toqo nuta’j 

weja’tikemkek Kesikewiku’s 12, 2007 aqq Keptekewiku’s 2, 2017, na kisi 

mesntew. Ta’n we’nik ma’muni kitna’masnaq wjit ula na kisi mesentew sulieweji’j 

$40.000 aqq jiptuk ajiq me’ko’tik ajiq kisa’matultimk. Ekti’kik ta’n ajiq te’kle’jk ta’n 

tel kitnamat kisi mesntew etuk na’tami $40.000, ma jejitasinuk misoqo kejitutij ta’n 

te’sit wen mesin’k wla kisa’matultimk. Ma jejitasinuk asa we’n telaw’tik mesn’k 

misoqo kaqi ji’jituti’j ta’n tesi’jik piskwa’tuti’j wla kisa’matultimk.  

 

(b) Mu apoqnmasuti  mesn’muk  kesna pekij’ek wen mesn’k apoqnmasusti toqo nuta’j 

apoqnmasuti , weja’tikemkek Penatmuiku’s 1,1991 Kesikewiku’s 11, 2007, kisi 

mesntew kisa’matultimk. Ta’n we’nik ma’muni kitna’masnaq wjit ula na kisi 

mesentew sulieweji’j $20.000 aqq aqq jiptuk ajiq me’ko’tik kisa’matultimk. Ta’n wen 

mu telji metue’nuk kisi mesentew sulieweji’j $20.000 ma jejitasinuk misoqo kejitutij 

ta’n te’sit wen mesin’k wla kisa’matultimk. Ma jejitasinuk asa we’n telaw’tik mesn’k 

misoqo kaqi ji’jituti’j  ta’n tesi’jik piskwa’tuti’j wla kisa’matultimk.  

 

Nuji-anko’teket wnki’kuk kesna nuji-anko’teket wiskamij’l mimajuinuk ta’n weskumuji’k 

Ta’puewey 2 ta’n we’nik ma’muni kitna’masnaq wjit ula na kisi mesentew sulieweji’j $40.000 

eykik Si’stewey 3. 

Suliewey $50 million et’ek wjit ma’muni nuta’titi’j L’nu’ji’jk aqq wikmaq ta’n kitnamati’jik 

meta Kanata penoq’iteteket. 

“Kisi ankuwa’tasik suliwey $90.000 etek aqq wkji welape’sultitaq ma’muni nuta’jik wjit Jordan’s 

Principle Etli-ilsutekemkewaq kla’mn kisi mekite’lmaten weluti’m aqq wentaq’otim.” 

Kis tala’teketes ap? 

 

1. Siawi-lta’new wla ma’wi ilsutasik: Elmiaq ketu siawi -lta’new wla ma’wi ilsutasik 

aqq kisi piskwa’tun kwilutmumk wjit apankituksin wla kisa’matultimk ilsutasikiktuk, 

mu nuta’nuk ki’l tal-lukwen nike’. Nuta’q piskewi’kusin ketu ji’jitun me’ tet  

https://www.fnchildcompensation.ca/. 

 

2. Mena’lsin Kisa’matultimkiktuk (ketu): Elmiaq ketu mena’lsin kisa’matultimk 

ilsutasikiktuk aqq mu apankituksi’n piskwa’tis mena’sinkewey wi’katikn keskamenaq 

Wikewiku’s 6, 2023. 

 

Elmiaq piskwa’tun mena’simkewey wi’katikn teluwen mu menueke’wn 

apankituksin. 

 

Ketu mena’lsin wla kisa’matultimk lie’ tet https://www.fnchildcompensation.ca/  

wi’ketis aqq piskwa’tis mena’lsinkewey wi’katikn online kesna mail piskwa’tis 

wi’katikn tet PO Box 7030, Toronto ON M5C 2K7 kesna email 

fnchildclaims@deloitte.ca kesna fax tet 416-825-2723 aqq tlima’tis ketu mena’lsin wla 

kisa’matultimk ilsutasikiktuk. Kisi tlima’tis nuji ikan’atoq wla mataqtekewatis 1-833-

852-0755. 

 

Elmiaq ketu mena’lsin wla tplutaqn ala’tun misoqo Wikewiku’s 6, 2023. 

Tala’sis ketu e’tmatmn kesna ketu etelewistun wjit wla kisa’matultimk ilsutasikiktuk? 

Ilsutetemkewey na ala’tutew nutemkewey wjit teli mesnmumk koqwaja’taqn $23.34 billion 

kisa’matultimk ilsutasikiktuk. Nutemkewey tlia’tew Ottawa, Wikewiku’s 23, 2023. 

Elmiaq ketu ji’jitun me’ wjit nutemkewey etek tet https://www.fnchildcompensation.ca/. 

Mu nuta’nuk lie’n nutemkewey elmiaq ketu etelewistun wjit wla kisa’matultimk Ilsutasikiktuk 

wjit ki’l teli mesnmin apoqnmasuti. 

Elmiaq ketu etelewistun wjit wla kisa’matultimk ilsutasikiktuk, alatu’n tapu’kl ta’n kis 

tela’teketis: 

 

 

Ketu e’tmatmn kesna etlewistun wi’ktis: 

 

1. Kisi elmaki’tis koqoey ketu tluwe’n tet PO Box 7030, Toronto ON  M5C 2K7 kesna 

fnchildclaims@delotte.ca tan kowoey teluwen na elmaki’tasitew Ilsutekemkeweyiktuk 

keskamenaq nutemkewey. 

2. Kis lie’tis aqq e’tmatis ki’l: Pepanimatis kisi etlewistutis ilsutekemkeweyiktuk wjit 

wla kisa’matultimk ilsuatasikiktuk Wikewiku’s 23, 2023, kis lie’tis Ilsutekemkewey 

Ottawa kesna videoconference. 

Ketu e’tmatmn wi’ktis koqoey ketu tlu’wen kesna koqoey menuweken kesna ketu etlewistun 

nutemkeweyiktuk keskamenaq Wikewiku’s 13, 2023. 

Tan tuju kaqiaq kisa’matultimk ilsutasik aqq sapa’sik teteal me’ nutemkewel wjit saputa’sikewel 

tel-lukwemkewel wkjit tan teli apankituwaten wen ta’n tel-lukutijik aqq class councilaq teli 

apankituwaten. Tan teli apankitut Class ma kji apankituwamik kisa’matultimk ilsutasikiktuk. kji 

apankituwaten nekemok Kanata teltekl ukjit council fee’l aqq ilsutekemkeweyiktuk tlim’aten 

amujpa apankitk aqq ma’w tan teletew nutemkewey wjit teli apankitk tetuwekl etek tet  Kanada. 

Mu etenukl ta’n mukeluknukl wjit Siawi-lta’new wla ma’wi ilsutasik? 

Ma’wi ilsutasikewaq counsel ajipjulatel ilsutekemkeweyl sapatun wla kisa’matultimk 

ilsutasikewey meta kelu’lketew wjit we’nik eymutijik classiktuk. Ta’n tuju siawi-imn wla 

ilsutekemkewey ma asite’tasinuk mesie’mawt Kanata. Katu kisi mesie’matis memo’taqney ta’n 

wen nuji-ankoteket kesna, ma’wi wik’ultimk. Mu kis pipanikesw’n nasa’sin Kanata Mimajuinu 

Tribunal wjit apankituksin wjit penoq’itetek wesku’tasik wla wi’katikn teplutaqn. 

Wen Ikaluet wjit wla class?  

Wla ikalua’tijik wjit class: Xaview Moushoom, Jeremy Meawasige (wejiaq ilsu’tasik anko’teket, 

Jonavon Joseph Meawasige), Jonovan Joseph Meawasige, Ashely Dawn louise Bach, Karen 

Osachoff, Melissa Walterson, Noah Buffalo-Jackson (wejiaq ilsu’tasik anko’teket Carolyn 

Buffalo), Carolyn Buffalo, Dick Eugene Jackson, aqq Zacheus Joseph Trout. Aqq Nujeywa’tijik 

L’nu’k na ma’w asita’luwet wla, ma’wi ilsutasik. 

Wla nuji ikalua’tijik wjit asita’luwet na’n tesi’kl emsit Kanata: Sotos LLP, Kugler Kandestin 

LLP, Miller Titerle + Co., Nahwegahbow Corbiere aqq Fasken Martineau, Dumoulin LPP.  

Mu nuta’nuk ki’l apankituan wen wjit wla ma’wi ilsutasik Kanata apankitew emsit. Mu nuta’nuk 

apankituan nuji ikalua’tijik wjit wla ma’wi ilsutasik. 

Ma suliewey ji’anuk ma’wi ilsutasikiktuk kesna wjit ta’n wen’ik eykik ma’wi 

ilsutasikiktuk? 

Nuji e’tmwa’tijik wjit wla kisa’matultimk na wji Apanketasitew Kanata. Ma suliewey wejianuk 

kisa’matultimk kesna ta’n teli welapesultetaq mimajuinuk. 

Ta’n tel’awtik ikalua’tijik wjit ma’wi ilsutasik we’skuta’sitew wjit ikalua’tijik aqq Kanata aqq 

pisqwa’tasitew wjit nutmkewey. 

Ap me’ ketu ji’ jitun wjit teli apanktuji’k nuji e’tmwa’tijik etek tet  

https://www.fnchildclaims.ca kaqi kisamatulti’tij. 

Ketu kejitu’n me wjit kisa’matultimk ilsutekemkewey? 

Etek me’ koqoey ketu ji’jitun tet  https://www.fnchildcompensation.ca/. 

Nuta’n apoqmasuti? 

Apoqnmasuti etek pasik mataqtekewatis Nuji ikan’atoq wjit Ilsutikemkewey tet 1-833-852-0755. 

Elmiaq kitnman aqq nuta’n apoqnmasuti aqq ketu etelewistun eyk’ik na memajuinuk te’l 

lukutijik kutey counsellor mataqtekewatis The Hope for Wellness Helpline tet 1-855-242-3310 

kesna lie’tis http://www.hopeforwellness.ca/. 

Ketu ji’jitun me wjit wla Ilsutekemkewey aqq koqoey ki’l ala’tun kis tel-lukwen, lie’tis tet: 

https://www.fnchildcompensation.ca/. kesna mataqtekewatis Nuji Ikan’atoq tet 1-833-852-0755. 

